
Proza poetika fuq l-istorja tal-Mellieha mill-
ewwel zminijiet sal-migja ta’ San Pawl.

1. L-Gheruq ta’ Nisilna

L-istorja tal-Mellieha tinsab mahzuza fil-qighan
naqlija tal-widien hadrana fejn isemma’ lehnu
setghan il-qasab haxwiexi u ssaltan, bennejja tal-
bejtiet, I-ghammiela habrieka.

L-istorja ta’ dar-rahal tismaghha fl-gherien
imniddija fejn jghammru l-friefet il-lejl moghmija
wara s-seher tal-qmura shah, blalen ta’ bjuda bla
tebgha u fejn jixxettel it-tursin il-bir leqqien, imsoqqi
mill-qtajjar fiddiena, li jgelbnu mal-liwi u x-xquq
tas-saffi tal-gebla Maltija.

Grajjet niesna, missirijietna tibda minn hawn —
mill-art armajn imtektka b’bexxiet melliesa ta’ xita
manna, mir-ramel dehbien tal-plajja, jikwi b’ugigh
ta’ tbatijiet il-gemgha, tissara biex tghix, tghajjex u
tghammar; mill-halel felhana ta’ bajjietna mizghuda
bl-alka sewdiena, merghat saqwija ghall-hut tal-
bahar, hobz ghal snienna u dahliet kennija ghal gens
wara iehor, sibbien u hakkiema li fittxew ’1 artna biex
jahkmuna jew jahbtu ghaliha.

U ghal dawn il-wagqtiet se nisthajjilni I-blat minqux
tal-Grotta tal-Madonna. Hsiebi se jimrah fl-ewwel
Zminijiet, hamest elef sena ilu. Niftakar l-ewwel
¢orma titfacca fuq ix-xefaq, titbandal ganpiena fuq
cattri maghmula minn zkuk, frieghi u weraq, f’jum
ta’ difa. Dehru ghajjiena, hosbiena, imma fl-istess
hin herqana li ser jibdew grajja gdida. Mill-harsa ta’
fuq wi¢chom u I-kliem li lissnu, intbaht li gew minn
Sqallija.

Fi ftit jiem bdew ibiddlu I-hara Mellehija.
Nezzghu l-imsagar mis-sigar, wittew l-art mahnuqa
bil-hatab, zerghu l-qamh u x-xghir, u bdew ikabbru
ghelejjel ohra tar-raba’. Maghhom gabu xi bhejjem
bhal moghoz u naghag u bdew irabbuhom fl-gherien
bhal tax-Xemxija u I-Wied tal-Kalkara. Kienu
jahdmu qatigh, lejl u nhar, sajf u xitwa, b’ghodda tal-
ghuda, 1-ghadam u I-gebel bhalma nstabu I-Latnija.
Kellhom kwies, bwieqi u garar tal-fuhhar, u kienu

jizzejnu b’gizirajjen, c¢rieket, brazzuletti mahduma
mill-elementi tan-natura.

Ghadni niftakar I-ewwel darba li Imaht xebba
Mellehija, gmiel in-nixxiegha, liebsa gizirana
maghmula minn bebbux, ¢aghak u mhar, tiddandan
f’dan l-ghar quddiem corma tfajliet tamparha. Ma
nistax ninsa lil dak il-guvni, mibni saffejn, jarmi
s-sahha, imhazzem bi glud il-bhejjem u 1-qfiel tal-
huxlief, ikaxkar hagra fiha daqsu darbtejn lejn tat-
Tomna biex hu wkoll ikun ta sehmu fil-bini tal-
magqdes f’gieh ’l alla fertili, omm il-hlejjaq kollha,
li ghogobha taghtih art bil-wisq hawtiela u bahar
kahlani misbuq b’kull gid u ghana.

Il-bahar min-naha tac-Caghkija, Ghajn Zejtuna
Minn hawn, minn hawn bdiet il-grajja ta’ dan
ir-rahal — mill-gherien bhal tal-Wied tal-Madonna,
l-Ahrax, I-Imgiebah, Gnien Ingraw u Ghajn Zejtuna
fejn ghammru l-ewwel fost niesna; mill-ghagbiet
bhax-Xaghra ta’ Zminka, tat-Tomna u ta’ Msid fejn
sawru l-eqdem imqades, u minn max-xfar tas-sisien
u l-gnub tal-widien fejn missirijietna difnu I-gheziez
taghhom u hallew lilna wirt shih biex nghozzuh
u nixtarru fuq x’nistghu naghmlu biex inharsu
I-gejjieni taghna u ta’ wliedna.

2. Fid-Dell tal-imperu
Iz-zmien jghaddi u ’l hadd ma jsellem, jghaddi
bla ma jitkellem. Wara z-zminijiet bikrija ta’ Zmien

il-Hagar, l-ewwel Mellehin ta’ Zmien il-Bronz, dags
tlett elef sena ilu kellhom ihabbtuha ma’ nies mill-
Italja t’isfel u forsi wkoll minn xi gzejjer lil hinn
mill-Grecja.

Dawn kienu popli gellieda li keddew bis-shih lil
taghna. L-art qallbuha ta’ taht fuq. Garrew hagar,
gebel u hamrija tant li hallew migrufa fil-blat sriebet
twal ta’ kalati qishom raddi tal-mohriet li hadd ma jaf
bl-ezatt x’kienet id-destinazzjoni taghhom ahharija.

Lill-mejtin kienu jaharquhom minflok jidfnuhom
u jigbru l-irmied taghhom f’xi qolla jew garra.
X’aktarx armaw irhajjel imdawra b’sisien ghassiesa
fix-Xaghra tal-Qargha, fuq id-Dahar tal-Ahrax u fix-
Xaghra tal-Kurunell lejn I-Imgiebah.

Wara n-nies ta’ Borg in-Nadur, il-Bahrija u
1-Wardija, kif inhuma maghrufa n-nies ta’ Zmien
il-Bronz, gew il-Feni¢i u 1-Punici. Ulied ix-xtut tal-
Lvant Nofsani kienu bahhara, bejjiegha u xerrejja.
Gabu lejn xtutna drappijiet mill-ifjen, statwi u
statwetti u ghadd kbir ta’ kull xorta ta’ merkanzija.
Ghallmu lill-Mellehin ihawlu s-sigar taz-zebbuga u
I-harruba. Min jaf kemm-il mirkeb taghhom dahal
jistkenn I-Ghadira!

[I-Puni¢i ma kellhomx itulu wisq. Sabu r-Rumani
jigfulhom u dawn tal-ahhar, fit-Tieni Gwerra Punika
hatfu °l gziritna. Lill-Maltin, ir-Rumani sejhulhom
barbari, mhux ghax kienu bdabad tafux, imma ghax
kienu jithaddtu bil-Puniku, ilsien Semitiku, mhux
bhalhom bil-Grieg jew il-lingwa Latina.

Lil nieshom kienu jidfnuhom fi dwiemes u
ogbra mhaffrin fil-blat bhalma nsibu San Niklaw,
I-Imgiebah, tar-Rabti, il-Mizieb, 1-Ahrax, Selmun u
n-Nahlija t’Ghajn Tuffieha. Ir-Rumani kattru s-sigar
taz-zebbug u bdew jaghsruh ghaz-zejt bhal f’San
Pawl Milqi u hada 1-Ghar u Casa. Haffru mgiebah
ma’ xfar il-widien bhall-Imgiebah u 1-Wied tal-
Kalkara biex jigbru l-ghasel tan-nahal. It-tjieba tal-
ghasel tas-saghtar sahhrithom. Forsi wkoll sejhu lil
dawn l-inhawi meleha minn melea, kelma Griega
b’toghma ghaslija, 1i kien hawn min sostna li
I-Mellieha taf isimha minnha.

Madwar il-Mellieha, bhal fi mkejjen rurali ohra,
is-sinjuri Rumani bnew xi vilel zghar tal-kampanja,
bi knaten rettangulari mdaqqsa u b’art i¢¢angata.
Fl-ogsma taghhom haddmu lil niesna. Ghallmuhom
ihaffru I-bjar u l-ispejjer fil-blat u jsawru ¢-cisterni
u l-gwiebi bhal fil-Wied tal-Imgiebah u I-Wied tal-
Kalkara.

Ir-Rumani stmaw lill-Mellehin u 1-Maltin kollha
sew, dagslikieku kienu ¢ittadini tal-Imperu glorjuz.
Igfna mahnuqa b’taghbijiet u nies kienu jzuruna ta’
spiss. Mhux l-ewwel darba li trakka xi gifen mas-
sikka ta’ nofs il-Bajja tal-Mellieha. Nghidu ahna, fi
zmien l-Imperatur Septmu Saverju, madwar is-sena
200 WK, inkalja gifen mimli affarijiet bhal platti,
skutelli, bwieqi u garar proprju f’qiegh is-sikka
ewlenija tal-Ghadira.

Imbaghad missitu l-istess xorti, li jzurna bla
hsieb, San Pawl. Kif igibu ismu 1-Gzejjer, li lil hinn
minnhom jinghad li l-gifen li fuqu kien gieghed
trakka u ggarraf; Pawlu ta’ Tarsu kellu jidhol ghall-
irdoss tal-hgejjeg fir-Ramla tal-Pwales, jekk mhux
ukoll il-Mistra.

Missierna San Pawl seta’ zar ukoll xi ghar fil-
Mellieha, nghidu ahna, 1-Ghar tal-Madonna. Min jaf?
Il-leggenda tghid li kien San Luga, sieheb ir-Razul
fil-vjagg lejn Ruma, li pitter ix-xbieha mirakoluza
tal-Madonna tal-Mellieha. L-affresk biss jaf il-verita
u s’issa zammbha mistura.

Gara x’gara, il-Mellehin Puni¢i kienu fost 1-ewwel
Maltin li ghexu I-migja tal-Appostlu. Dawn l-gherien
kienu fost I-ewwel imkejjen li semghu l-bxara t-tajba
u laqghu b’hegga u hrara I-fidi Nisranija.

Wagqt li I-Imperu Ruman kien ged jixxaqqaq,
jiggarraf u jitherra, il-gemgha Mellehija kienet qed
titkebbes fi twemminha. Ix-xrara li qabbad Pawlu
mill-huggiega fuq ir-ramla kibret fi Isien tan-nar. Fi
ftit zmien il-fjamma kienet se titheggeg f’nirien ta’
mhabba u emmna.

tal-Mellieha

ll-proza poetika fuq l-istorja
tissokta f’harga ohra.

Ghanqud harrub f'sigra tal-harrub, Selmun

www.imperialbandclub.com

R it e R I R






